ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ 

 «___»    «__________ »  2013 թվականի N - Ա
 
«ԹԱՓՈՆՆԵՐԻ ՈՒՍՈՒՄՆԱՍԻՐՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ՄԱՍԻՆ
 
Համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 4-րդ հոդվածի և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի` Հայաստանի Հանրապետության կառավարությունը որոշում է՝
1. «Հայաստանի Հանրապետության բնապահպանության նախարարության աշխատակազմ»  պետական կառավարչական հիմնարկին ամրացված գույքը, համաձայն հավելվածի, հետ վերցնել և սահմանված կարգով ամրացնել «Թափոնների ուսումնասիրության կենտրոն» պետական ոչ առևտրային կազմակերպությանը (այսուհետ` Կազմակերպություն):

2.  Հայաստանի Հանրապետության կառավարությանն առընթեր պետական գույքի կառավարման վարչության պետին՝  սույն որոշումն ուժի մեջ մտնելուց հետո երկամսյա ժամկետում Կազմակերպության հետ կնքել անհատույց օգտագործման պայմանագիր՝  դրանում սահմանելով, որ պայմանագրի նոտարական վավերացման և դրանից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին.

Հավելված
ՀՀ կառավարության

«___»   «________» 2013 թվականի
 N     - Ա որոշման
 
ՑԱՆԿ
«Թափոնների ուսումնասիրության կենտրոն» պետական ոչ առևտրային կազմակերպությանը ամրացվող գույքի
	h/h
	Անվանումը
	Չափի միավոր
	Քանակը /հատ/
	Հաշվեկշռային արժեքը
/դրամով/

	1
	Գազային քրոմատոգրաֆ մաս դետեկտորով GCMS-QP2010SE EI 230V CE LV incl.GC-2010 Plus` արտադրությունը, SHIMADZU CORPORATION (Ճապոնիա)

Անհրաժեշտ ստանդարտ փորձանմուշներ

Անհրաժեշտ ռեակտիվներ

Լաբորատոր ամանեղեն 


	Հավաքածու
	1
	58.501.474

	
	Ընդամենը
	
	
	58.501.474


ՀԻՄՆԱՎՈՐՈՒՄ

«Թափոնների ուսումնասիրության կենտրոն» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման 
1. Իրավական ակտի անհրաժեշտությունը 
Իրավական ակտի ընդունման նպատակը ամրացված լաբորատոր սարքի միջոցով թափոնների ոլորտում իրականացվող հետազոտությունների որակը բարձրացնելն է: «Թափոնների ուսումնասիրության կենտրոն» պետական ոչ առևտրային կազմակերպությանը գույք հանձնելու մասին» ՀՀ կառավարության որոշման նախագծի մշակման համար հիմք է հանդիսացել «Պետական ոչ առևտրայաին կազմակերպությունների մասին» Հայաստանի Հանրապետության օրենքի 4-րդ հոդվածի 1-ին մասը և «Պետական  կառավարչական հիմնարկների  մասին»  Հայաստանի Հանրապետության օրենքի 4-րդ հոդվածը:

2. Ընթացիկ իրավիճակը և խնդիրները
ՀՀ բնապահպանության նախարարության, Հյուսիսատլանտյան դաշինքի /ՆԱՏՕ/ և Չեխիայի Հանրապետության Բռնոյի Մազարիկի համալսարանի կողմից համատեղ իրականացված <<Հայաստանի Հանրապետությունում ժամկետանց թունաքիմիկատների հաշվառում, մոնիթորինգ և վերլուծություն՝ դրանց էկոլոգիապես անվտանգ հեռացման նպատակով>>  ծրագրի շրջանակներում՝ Հյուսիսատլանտյան Դաշինքի ֆինանսավորմամբ 2008թ. ապրիլի 9-ին կնքված դրամաշնորհի պայմանագրով ֆինանսավորվող <<Գիտություն հանուն խաղաղության>> ծրագրի շրջանակներում ձեռք է բերվել 114 109,14 եվրո արժեքով 1 գազային քրոմատոգրաֆ /մաս դետեկտորով/:

3. Առկա խնդիրների առաջարկվող լուծումները
Հաշվի առնելով, որ ծրագիրը և ծրագրով նախատեսված աշխատանքներն  ավարտվել են, ուստի նշված սարքավորումն առաջարկվում է ամրացնել «Թափոնների ուսումնասիրության կենտրոն» պետական ոչ առևտրային կազմակերպությանը, թափոնների հետ կապված լաբորատոր ուսումնասիրությունները  կատարելագործելու համար: 

4. Տվյալ բնագավառում իրականացվող քաղաքականությունը
Թափոնների ուսումնասիրության բնագավառում լաբորատոր հետազոտությունների լայն հնարավորությունների ապահովում:

5. Կարգավորման նպատակը և բնույթը
Թափոնների ուսումնասիրության բնագավառում ընդլայնված և ժամանակակից լաբորատոր հետազոտությունների իրականացում:

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ բնապահպանության նախարարության աշխատակազմի կողմից: 
7. Իրավական ակտի կիրարկման դեպքում ակնկալվող արդյունքը
Թափոնների ուսումնասիրության բնագավառում ընդլայնված լաբորատոր հետազոտությունների ճշգրտության ապահովում:

Տ Ե Ղ Ե Կ Ա Ն Ք
Իրավական ակտն  ընդունելու  կապակցությամբ  պետական բյուջեում ծախսերի կամ եկամուտների փոփոխման վերաբերյալ
«Թափոնների ուսումնասիրության կենտրոն» պետական ոչ առևտրային կազմակերպությանը գույք հանձնելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2013թ-ի պետական բյուջեում եկամուտների և ծախսերի ավելացում կամ նվազում չի նախատեսվում:
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության  մասին
«Թափոնների ուսումնասիրության կենտրոն» պետական ոչ առևտրային կազմակերպությանը գույք հանձնելու մասին>> Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտություն չկա:
ԱՄՓՈՓԱԹԵՐԹ
«ԹԱՓՈՆՆԵՐԻ ՈՒՍՈՒՄՆԱՍԻՐՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ  ֆինանսների նախարարություն

29.07.2013թ. N 1/4.5-2/10985-13

	Ձեր 24.07.2013թ. N 1/04.3/11177-13 գրությամբ ներկայացված Հայաստանի Հանրապետության կառավարության ««Թափոնների ուսումնասիրության կենտրոն» պետական ոչ առևտրային կազմակերպությանը գույք ամրացնելու մասին» որոշման նախագծի վերաբերյալ դիտողություններ և առաջարկություններ չունենք:


	Առաջարկություններ, դիտողություններ չունեն:

	

	2.
	ՀՀ արդարադատության նախարարություն
	Առաջարկություններ և դիտողություններ չկան
	
	

	3.
	ՀՀ ԿԱ պետական  գույքի կառավարման վարչություն

07.08.2013թ. N 01/22.22/4185-13
	
Ի պատասխան Ձեր 24.07.2013թ. թիվ 1/04.3/11177-13 գրության հայտնում եմ, որ հիմք ընդունելով ՀՀ քաղաքացիական օրենսգրքի 686-րդ հոդվածի 1-ին կետով սահմանված դրույթները՝ գույքն անհատույց օգտագործման տրամադրելու դեպքում անհրաժեշտ է որոշման նախագծում նախատեսել նաև դրույթ անհատույց օգտագործման պայմանագրի կնքման վերաբերյալ: Միաժամանակ հարկ է նշել, որ գույքն օգտագործման իրավունքով որևէ իրավաբանական կամ ֆիզիկական անձի տրամադրելիս գույքի տնօրինման լիազորությունն իրականացնող մարմնից այն հետ վերցնելու անհրաժեշտություն չի առաջանում:


Ելնելով վերոգրյալից և առաջնորդվելով «Պետական ոչ առևտրային կազմակերպությունների մասին» ՀՀ օրենքի 4-րդ հոդվածով սահմանված դրույթներով՝ ՀՀ կառավարությանն առընթեր պետական գույքի կառավարման վարչությունն առաջարկում է լրամշակել ««Թափոնների ուսումնասիրության կենտրոն» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման նախագիծը և որոշման նախագծի հավելվածում նշված գույքը «Թափոնների ուսումնասիրության կենտրոն» ՊՈԱԿ-ին ամրացնել սեփականության իրավունքով:


	Ընդունվել է, կատարվել է համապատասխան փոփոխություն:
	նախագիծը խմբագրվել է:


























































































































































